
Udalaren
kudeaketa
aztertzeko
inkestak banatu
dituzte
Igandean amaitzen da
hauek entregatzeko epea;
galdetegiak kultur etxeko
sarrerako eta udaletxeko
atariko postontzietan
utzi behar dira q4

Kiroldegian
egutegi eta tasa
berriak dituzte
hasiberri den
urterako 
16 urtetik beherakoek 
2,50 euro ordaindu 
beharko dituzte 
Belabietan sartzeko eta
gainontzekoek, aldiz,
5,25 euro q4

DEskualdeko pilotariak.Abel Barriola leitzarrak eta Xalak 22-18 irabazi
zieten Gonzalez-Laskuraini lehen mailako Binakako Pilota Txapelketan. Bigarren mai-
lan Leitzako Jon Jaunarenak galdu egin zuen. Ostiral arratsaldean lehen mailako eta bi-
garren mailako partidak Tolosako Beotibarren izan ziren. q7

Aurrerapauso
«garrantzitsua»
ikusi dute 
gehienek ETAren
azken agirian
ETAk atzo iragarritako su-etenaren harira
Tolosaldeko eta Leitzaldeko alderdi politikoen
eta sindikatuen iritziak bildu ditugu q3

Jubilatu tabernan ikusi daitezkeen lanetako batzuk. I. GARCIA

Maria Luisa
Gorrotxategiren
koadroak
Jubilatuen
tabernan
Margolari zegamarraren
margolanak urtarrila
bukaera arte ikusi 
ahal izango dira 
Alegiako tabernan  q5

Trikiti munduak 
Juan Orbegozo
panderojolea
gogoratuko du
‘Alegiko Juan’bezala ezagutzen zen musikaria
hil da 82 urte zituela; Azpeitikoa zen sortzez
baina ezkondu ondoren joan zen Alegiara q2



Erredakzioa Amezketa

2010. urteko azken ohiko bilkuran
besteak beste, 2011. urteko ekital-
diari dagokion kultur eragileen
diru laguntza eskaerak erabaki
zituzten. Bai herri mailan ematen
dituztenak eta baita kanpora bi-
deratzen dituztenak ere.

Amezketako Udaletik, diru la-
guntzei dagokienean iazkoak
mantentzearen aldeko apustua
egin dutela adierazi du Jesus Iñu-
rrita alkateak. Herri mailako tal-
deei, jaiak antolatzeko edota kan-
poko elkarte eta eragileei ematen
zaizkien laguntzak 2010. urtekoa-
ren berberak izango dira.

Nepalera laguntza
Laugarren urtez jarraian, Amez-
ketako Udalak Hirugarren Mun-
dura bideratzen den laguntza Ne-
palera bideratu du.  

Haserako proiektuak aldake-
tak izan ditu baina helburu berdi-
nekin jarraitzen dute. Krisiaren
ondorioz laguntza batzuek huts

egin dute eta adibidez argi inda-
rra lortzeko, generadore hidrauli-
koaen ordez, eguzki plakak jarri-
ko dituztela argitu du Iñurrita
alkateak. Etxe bakoitzak bi bon-
billa izango ditu eta eskolan bon-
billak nahiz 220v-ko argi indarra
izango dute. Eta amezketarrek
duten beste asmoa, hemengo es-
kolako haurrak eta hango eskola-
ko haurrekin harremanetan jar-

Herri mailako eta bestelako diru
laguntzak iazko berberak izango dira 
Amezketako Udalak
2010eko urte amaieran
egindako ohiko bilkuran
onartu zituen aurtengo
diru laguntzak

Iazko San Bartolome festetako momentu bat. HITZA

Erredakzioa Alegia

Juan Orbegozo Alkorta, (1928,
Urrestilla, Azpeitia) Alegiko Juan
ezizenez ezagutu izan den pande-
rojolea hil da 82 urte zituela. 

1928. urtean Azpeitiko Urresti-
lla auzoko Endaizpe baserrian
jaio zen. Bertan eman zituen bere
lehen urteak eta ezkondu ondo-
ren Alegiara  joan zen bizitzera. 

Trikiti munduan bere alea jarri
du Alegiko Juan panderojoleak.
Izen handiko trikitilarien lagun
fidela izan da. Lehendabizi, Aun-
txa osaba-ilobekin hasi zen eta
ondoren, Laja eta Eleuterio Ta-
piarekin ere jardun zuen errome-
riaz erromeria panderoa astin-
tzen. Herriz herri, jaietako erro-

merietan ohiko aurpegia zen Or-
begozorena. 

Bere anaiek panderoa jotzen
zutela eta bera ere saltsan egote-
ko zortzi urterekin hasi zen pan-
deroa jotzen. Bere lehen emanal-
dia Auntxe Zarra lagun zuela
Urrestillako jaietan eskaini zuen
hamabi urterekin. Harrez gero,

Euskal Herriko Trikiti munduan
bere arrastoa utzi du Alegiko Jua-
nek.  

Juan Orbegozo panderojoleari
2004. urteko Alegiako herriko
jaietan omenaldia egin zioten.   

Azken agurra atzo eman zioten
Alegiako San Joan Bataiatzailea-
ren parrokian.

Euskal Herriko trikiti munduan oso ezaguna
den Juan Orbegozo panderojolea hil da 
Sortzez urrestildarra
zen baina Alegian bizi
zen ‘Alegiko Juan’
ezizenez ezagutzen zen
panderojolea 

SALGAI
]Motorra. Suzuki RMZ 450a
salgai. 2006. urtekoa eta egoe-
ra oso onean. Interesatuek dei-
tu 635 75 09 15 telefonora. 

LANA
]Sukaldaria. Sukaldaritzan es-
perientzia duen emakumea es-
kaintzen da jatetxe batean lan

egiteko. Interesatuek deitu 688
682 136 edo 688 681 257 tele-
fono zenbakietara. 

GALDUTAKOAK
]Txakurra. Bolder Collie arra-
zako txakur arra galdu zen Erre-
ge gauean Tolosan. Ikusi edo
aurkitu duenak deitu 634 45 91
10 telefono zenbakira.

Iragarki laburrak

Saberri lurrindegiko
zozketako sariak banatuta

TOLOSA ›Saberri lurrindegiak
jakitera eman du Gabonetan
zozketatu dituen bi maleten ira-
bazleak zeintzuk diren. Alde
batetik, Mari Ropero anoetarra
eta bestetik, Eukene Landa
errezildarra izan dira.

Gernikako akordioa sinatu
duten eragileen ekitaldia

AMEZKETA ›Sei eragilerekin
sinatu zuten akordioa baina
amezketarren helburua zerren-
da hau luzatzea zen. Orain 17
talde ezberdinen atxikimen-
duak lortu dituzte. EHNE, LAB,
ELA, ezker abertzalea, Amezke-
ta Elkarlanean eta Kimu
Berriak-ez gain, orain atxikitu
diren taldeak hauek dira: Bertso
Eskola, Emakume Taldea, Ira-
kurketa Taldea, Pilota Eskola,
Zazpi Itturri elkartea, Ugarteko
elkartea,Buruntzuntzin mendi
elkartea,Papelerako Aralar
elkartea, Gaztea Taldea,Ospela
eta Guraso Elkartea. Hauek
guztiak hilaren 16an  ekitaldi bat
ospatuko dute 12:30ean pla-
zan. Sinaketa ekitaldiaz gain
txalaparta eta bertsolariak
izango dira. Bertara, herri guztia
gonbidatzen dute.

DLaburrak

1975. urtean, Orbegozo herriko jaietan kalea alaitzen. HITZA

HERRIKOAK

pGuraso Elkartea.1.000 euro.
pPilota eskola.4.133 euro.
pBertso eskola.1.000 euro.
pMusika eskola.500 euro.

JAIAK

pAmezketako jai Batzordea.
36.000 euro.
pUgarteko Jaiak.5.250 euro.

BESTE LAGUNTZAK

pGaltzaundi.450 euro.
pHitza.1.000 euro.
pKMK,11.60 euro.
pNafarroa Oinez.225 euro.
pHerri Urrats. 225 euro.
pKorrika. 500 euro.
pEhunmillak. 500 euro.
pNepalera. 6.400 euro. (Dol-
po-Katmandu proiekturako 
laguntza).

GDiru laguntzak

Urte honetan jarri nahi dute
abian eta dagoeneko ideia ezber-
dinak aztertzen ari dira. Beharra
ikusi dute eta dinamizatzailearen
lana, batez ere, aktibitate eta kiro-
lari lotutako ekintzak izango lira-
teke. 

tzea, «idatziak, marrazkiak edota
argazkiak bidaliz» dio. «Ilusioz
hartu dutela ideia Nepalen adie-
razi digute» gaineratu du.

Dinamizatzailea
Udalaren eta Guraso Elkartearen
elkarlanez, 12 urtetik gorako gaz-
teei zuzendutako dinamizatzai-
lea martxan jartzeko asmoa dute
Amezketan. 



Erredakzioa Politika

Bruselako eta Gernikako adieraz-
penen sinatzaileei erantzunez,
su-eten egiaztagarri, iraunkor eta
orokorra aldarrikatu zuen atzo
ETAk. «Nazioarteko komunitate-

ak egiaztatu ahalko duen su-eten
iraunkor eta orokorra adieraztea
erabaki du ETAk. Horixe 
da behin betiko konponbiderako
prozesuarekiko eta konfrontazio
armatuaren amaierarekiko
ETAk duen konpromiso irmoa»,
dio hitzez hitz erakunde arma-
tuak agirian.Agiri laburra plaza-
ratu du ETAk. 

Lehenik eta behin, azpimarra-
tzen du nazioarteko zein Euskal
Herriko eragile esanguratsuek
«mendeetako gatazkari konpon-
bide justu eta demokratikoa»

emateko beharra adierazi dutela,
eta eurek bat egiten dutela helbu-
ru horrekin. Ildo horretatik, kon-
ponbidea «elkarrizketa eta nego-
ziazioa lanabes eta euskal herri-
tarren borondatea iparrorratz»
duen prozesutik etorriko dela dio,
eta prozesu hori bultzatzeko eta
arlo horretan duen konpromisoa
adierazteko su-eten egiaztagarri,
iraunkor eta orokorra ematea
erabaki duela. Prozesua azken
bururaino eramateko ahalegine-
an «etsi gabe» jardungo duela az-
pimarratu du bukatzeko.

«Gizartearen zati batean
ilusioa sortuko du, baina
beste batzuei ez»
ETAren su-eten
egiaztagarri, iraunkor
eta orokorra eta gero
alderdi eta sindikatuen
iritziak bildu ditugu

Amezketako talde politikoek eta sindikatuen ordezkariek Gernikako
Akordioa sinatu zuten orain gutxi. I. GARCIA

Periko Peñagarikano
Ezker abertzalea

«Albiste oso interesgarria da.
Askok espero zuten, eta azke-
nean bete da. Bruselako adie-
razpena betetzen du baita, Ger-
nikako akordioa ere, eta gainera,
gatazkaren konponbidea eragi-
leen esku uzten du. Su-eten
egiaztagarria eta iraunkorraz
hitz egiten du ETAk, eta hori da
nahi zena. Azken batean, Ezker
abertzalea ematen ari den pro-
zesuan beste urrats bat da, eta
garrantzitsua gainera. Hala ere,
orain, beste batzuek ere urra-
tsak emateko garaia da».

Onintza Lasa
EA

«Beste urrats bat da ziklo politi-
ko berri onen alde eta ikuspegi
honetan beharrezkoa dena. Gi-
zartearen aldetik eskaera bat
zegoen eta ETAk urrats bat
eman du agiri honekin. Orain
Espainiako Gobernuari eskatu
behar zaio euskal gizarteak nahi
duenari kaso egitea. Denon
urratsa da beharrezkoa».

Txelo Romeo
EAJ

«Su-etena den guztia ondo
dago, aurrerapausoa da. Hobea

GErreakzioak

izango litzateke su-etena behin
betikoa izango balitz, hala ere.
Denbora generaman albistea-
ren zain eta iritsi da».

Iñaki Irazabalbeitia
Aralar

«Aralarren ustez, ETAren agiria
garrantzia handikoa da, eta
Gernikako Akordioaren betea-
razpenerako hasiera behar du.
Hain zuzen, akordio hori da Eus-
kal Herrian bakea eta normali-
zazio politikoa lortzeko beneta-
ko bide-orria. Aralarrek deritzo
ETA erakundeak Gernikako
Akordioa bere osotasunean
onartu eta bete behar duela,
alde bakarrekotasuna barne.
Agirian Gernikako Akordioa ai-
patzen den arren, ez du esaten
bere osotasunean onartzen eta
betetzeko konpromisoa har-
tzen duenik».

Itziar Jauregi
Hamaika Bat

«Nahiko kezkati hartu dugu ko-
munikatua. Ez du desagerpena
esaten, su-etena baizik. Gehia-
go espero genuen, behin betiko
izango zela. Su-etena aurretik
ere komunikatuetan azaldu
dute, baina gero badakigu nola
bukatu den hori».

Antton Karrera
EB-Berdeak

«ETAk bidali duen agiria motz
gelditzen da. Jendeak gehiago
espero zuen. Egin behar duena
da behin betiko indarkeria eta
borroka armatua uzteko prest
azaldu. Bestela orain arte egin
dituen agirien antzeko da. Den-
borak aldatu egin dira eta ez da
nahikoa bidali duen agiria. Gi-
zartearen eta herriaren zati ba-
tean ilusioa sortuko du, baina
beste batzuei ez die espektati-
ba handirik sortuko. Jendeak
gehiago eskatzen du eta behar
du».

Oskar Renedo
PSEE-EE

«Pauso bat da, baina ez guk es-
pero genuena. Agirian su-eten
egiaztagarri batez hitz egiten
dute baina ez dute esaten ar-
mak betirako utziko dituztenik,
ez eta, ETA desegingo denik ere.
Horregatik, baikorki hartu dugu,
baina, ez da nahikoa».

Silvestre Zubitur
PP

«Lehengoekin, Lizarra Garazi-
koarekin eta aurrekoekin bezala
sentitzen naiz agiri honen aurre-

an. Ez dut sinesten. Aspaldi bu-
katu beharra zegoen indarkeri
honekin eta ez dut uste egun
batetik bestera amaituko dute-
nik; ez zaielako komeni. Zukua
ateratzen jarraitu nahiko dute.
Inori ez die mesederik egin, ezta
euren buruari ere, sufrimendua
bakarrik ekarri dute; bai batzuei
eta bai besteei. Demokrazia
etorri zenetik iritzi guztiek dute
lekua herri honetan: edozein al-
derditan, udaletxeetan...».

Jose Migel Goikoetxea
UPN

«Lanean izan naiz gaur egun
guztian zehar eta ez det agiria
irakurtzeko denbora gehiegi
hartu. Baina ez dut ezer berria
espero. Aurreko agirien jarraipe-
na izango da, are gehiago, hau-
teskundeen gertutasuna ikusi-
ta. Hala ere, beraien partetik
kontraesana dela esango nuke.
Izan ere, orain gutxi materiala
atzeman diete Frantziako zulo
batean… hau da, aktibo daude.
Zein da azalpena? 
Gure aldetik, UPNren aldetik,
eustea».

Mari Mujika
LAB

«LABek ETAren erabakia txalo-

tzen du, gatazka, enfrentamen-
du eta errepresio egoera gaindi-
tzeko duen konpromiso argia-
ren isla da emaniko urratsa.
ETAk behin-betiko konponbi-
dea lortzeko eta konfrontazio
armatuari bukaera emateko
konpromiso argia erakutsi du.
Hurrengo urratsa Estatuari da-
gokio. Euskal Herrian hamarka-
dak daramatza Estatuak indar-
keria erabiltzen, atxiloketa arbi-
trarioak, torturak eta.
eguneroko ogia dira oraindik
orain. Estatuaren indarkeriak
bere horretan dirauen honetan,
PSOEk eta bere bidelagun zin-
tzo den PNVk ere zehaztu be-
harko dute zein izango den
gaurtik aurrera hartuko duten
jarrera. LABek bere aldetik lan-
gileria guztiari dei egiten dio
konponbide demokratikoaren
bidean urratsak eman eta lane-
an jarraitzeko».

Alfredo Garcia
CCOO-Euskadi

«Gure ustez ETAren agiriak al-
derdi oso positiboak biltzen ditu
eta baita zenbait zalantza ere.
Oso berri ona izango da ETAk
azalpen eta estrategia politiko-
ak alderdi politikoen esku uzten
baditu».



Imanol Garcia Alegia

Alegiako Jubilatuen tabernan
Maria Luisa Gorrotxategi zega-
marraren margolanak ikusgai
daude hil honetan. Hamabost
margolan jarri ditu, ia gehienak

bodegoiak. Paisaia bat ere bada-
go, Zegamatik Aizkorri ikusten
dena. Koadroak salgai daude, bai-
na preziorik jarri gabe. «Interesa
duenak deituko dit, bertan nire
txartel batzuk utzi baititut», azal-
du du margolariak. 

eta 1978an Gipuzkoako margola-
rien saria eman zioten. Orduan
zenbait erakusketa egin zituen
galeri batzuetan. Beti gustatu
izan zaio margotzea eta horretan
jarraitzen du. 

Margotu ez ezik, erakutsi ere
egiten du bere herrian. «Ikasten
joaten direnak, gero gehiago balo-
ratzen dute. Ikusten dute zenbat
kostatzen den nahi duzun gauza
hori lortzea», azaltzen du. Margo-
tzea «beste edozer gauza bezala»
dela dio. «Nik uste dut inspirazioa
baino, gehiago izaten dela zenbat
eta gehiago egin orduan eta erra-
zago egiten duzula», gaineratzen
du Gorrotxategik.

Aurrean ikusten dena margotu
Maria Luisa Gorrotxategi zegamarrak bere
margolanen erakusketa jarri du Jubilatuen
tabernan urtarrilaren bukaera arte

Sanmartinetan bere herrian
erakusketa egin zuen eta han ja-
rritako hainbat koadro daude Ju-
bilatuen tabernan. «Batez ere az-
ken urteetan egindako lanak
dira», dio Gorrotxategik. Taber-
netan margolanak erakustea
«oso ondo» iruditzen zaio, «jende
asko mugitzen den lekua izaten
da. Galerietan ere bai, baina ho-
riek ordu jakin batzuetan egoten
dira irekita».

Gehiena egiten duena bode-

goiak edo etxeko bazterrak dira.
Aurrean ikusten duena islatzen
du koadroan. «Argazki batetik
edozein paisaia egin daiteke, bai-
na naturaletik izateko bizi zaren
ingurua edo erosoena daukazun
motiboarena izan behar du». Bo-
degoi bat egiteko bertatik bertara
duena margotzen du. «Aurrean
dagoena margotzen dut: ikusi eta
egin», azaltzen du. 

«Bizi guztia» darama margo-
tzen. 19 urte zituela, 1967tik, ari da

Erredakzioa Ibarra

Urte berria, ordura arte bete ez di-
ren asmo onak aurrera eramate-
ko abiapuntua izaten da askoren-
tzat. Eta hainbat lagunentzat, ho-
rietako bat, kirola egitearena
izaten da. Belabieta kiroldegiko
kudeatzaile diren BPXport Kirol
Zerbitzuak enpresakoek, tasa eta
egutegi berriak prestatu dituzte
2011rako.    

Kiroldegian eskaintzen diren
jarduera edo ikastaroetako askok
lau hilabeteko iraupena izaten
dute. Hori dela eta, lehendabiziko
hiruhilekoa abenduan, Gabonak

hastear zirenean amaitu zen, eta
orain ekin diote hurrengoari. 

Kiroldegia hemendik aurrera
astelehenetik ostiralera, 08:00eta-
tik 13:00etara eta 15:00etatik
22:00etara egongo da zabalik. La-
runbatetan berriz, 09:00etatik
13:00etara eta 15:30etik 21:00etara.
Azkenik, igande eta jaiegunetan,
10:00etatik 13:00etara.

Datozen hilabeteetan ondoren-
go jarduerak egin ahal izango
dira Belabieta kiroldegian: pila-
tes, yoga, cycling, tai-chi, gimnas-
tika erritmikoa, pilota, hiruga-
rren adinekoentzako gimnastika,
multiffitnes eta bosu-grap. Azken
bi hauek berriak dira, urrian jarri
zituzten martxan jarduerak. Ego-
era fisiko orokorra hobetzen la-
guntzen duten ikastaroak dira
hauek. Ibarrako kiroldegiak 800
bazkide inguru ditu eta honek ha-
rreman pertsonalizatua eskain-
tzea ahalbidetzen du.

Urte berriarekin
egutegi eta tasen
aldaketak datoz
Belabietara
Kiroldegiaren
kudeatzaileek hasi berri
den urterako prezioak
zehaztu dituzte; baita
ordutegiak ere

Belabietako instalazioak astez eta asteburutan egongo dira erabilgarri. REBEKA CALVO

Erredakzioa Alegia

Alegiako ezker abertzaleak «he-
rriaren alde emateko minutu bat»
eskatzen du. Izan ere, «herrian
lortu dutenaren eta falta denaren
gaineko iritzia agertzeko galdeke-
ta bat» prestatu dute herritarrek
bete dezaten.  

Galdetegiak etxez etxe banatu
dituzte. Bertan, hainbat gaien in-
guruko galderak luzatzen dira.
Honela, alegiarrek, lau urte haue-
tan, eta bukatzear den legealdian
Udalak egindako lanaren balora-
zio bat osatu ahal izango dute. 

Betetako galdetegiak jasotze-
ko, kultur etxeko sarreran eta
Udaletxearen atarian jarri dituz-
te postontziak. Idatziak entrega-
tzeko epea igande honetan, hila-
ren 16an amaitzen da. Bestalde,
galdetegi gehiago nahi dituzte-
nek, kultur etxean, eta herriko
dendetan nahiz tabernetan esku-
ratu ditzakete.

Inkesta honetatik abiatuta da-
torren legealdirako lehentasu-
nak eta lan eremuak definitzen
hasiko dira. Galdetegiak anoni-
moak izango dira, hau da, eran-
tzuteko ez da izenik jarri behar.

Besteak beste, ondorengo
gaiak aipatzen dira inkestan: he-
rritarren parte-hartzea; eskaini-
tako zerbitzuak; hirigintza eta ho-
nen baitan onartutako planak;
UEMA; kultur eskaintza; haur es-
kola, AHT... Hauekiko adostasun
eta desadostasun maila adierazi
ahal izango dute, eta komentario-
ak gehitu, inkesta betetzea eraba-
kitzen dutenek.

Udalaren kudeaketa baloratzeko
aukera dute orain alegiarrek  
Etxez etxe banatu dute
hainbat gai jorratzen
dituen inkesta; hau
entregatzeko epea
igandean amaitzen da

Erredakzioa Leitza

Leitzako Mendibil mendi taldeak
larunbat honetarako, hau da, hi-
laren 15erako mendi irteera bat
antolatu du. Larunbatean egingo
den irteera hau bizikletaz egingo

da. Plazaolakog geltokitik abiatu
eta Leitzalarreara  egingo dute
txangoa. Horretarako, 9:30ean
abiatuko dira Leitzako galdoki-
tik. Mendibil  taldekoek  «kaskoa
eta errepuestoko kamera» era-
man beharko direla diote.

Irteeraren zailatasun maila
erraza izango da. 22 kilometrota-
ko ibilbidea egingo dute bizikle-
taz, eta hori egiteko bi ordu eta
laurden inguru beharko dituztela
uste dute. Beraz, aukera polita bi-
zikletan naturaz eta Leitzako in-
guruaz gozatzeko.

Mendibilek bizikletaz
egingo den ibilaldi bat
antolatu du Leitzan
Mendibil mendi 
taldeak irteera bat
antolatu du hilaren
15erako. Ibilbidea
bizikletaz egingo dute

TASAK

pSarrera.16 urte baino gutxia-
go dituztenentzat 2,50 euro ba-
lio du. Gainontzekoentzat be-
rriz, 5,25 euro.
pUrteko abonua.16 urte baino
gutxiago dituztenentzat 24,50
euro; 16 urtetik gorakoentzat, 82
eta 65 urte baino gehiago dituz-
tenentzat 41. Kirol ikastaroeta-
ko ikasleek prezio berezia izan-
go dute 51,50 eurotakoa. Fami-
lia abonamenduak (16 urte

baino gutxiagoko edo diru sa-
rrerarik gabeko 16 urtetik gorako
seme-alabak dituzten senar-
emazte edo bikoteak, gorputz
zaintzarako gela barne) berriz
113,75 euro.
pJokalekua alokatzea.Argi ar-
tifizialik gabe, ordua eta zatikia
31,50 euro. Argi artifizialarekin,
ordua eta zatikia 40,50 euro.
Kirol ekintzako 24 ordutarako
341 euro.
pPilotalekua alokatzea.Argi
artifizialik gabe, ordua eta zati-

kia, 9 euro. Argi ordu bat 5,25
euro. Kirol ekintzarako 24 ordu-
tarako 341 euro.
pSolarium bertikala.Harpide-
dunek, saio bat 5 euro ordaindu
beharko dute eta hamarretara-
ko abonoa 37,75. Harpidedun ez
direnek berriz, saio bat 6,25
euro, eta hamar, 56,25.
pDeskontuak.Familia ugariei
%50eko beherapena egingo
zaie, bai abonuetan, bai eta
edozein eratako ikastaroetan
ere.

G2011ko egutegi eta tasa berriak

PILOTA

BINAKAKO TXAPELKETA
Lehen maila
Xala-Barriola 22
Gonzalez-Laskurain 18

Olaizola II-Begino 22
Bengoetxea VI-Patxi Ruiz       16

Berasaluze VIII-Apraiz 22
Olaizola I-Beloki 15

Bigarren maila
Lemuno-Oteiza 22
Olaetxea-Albisu 21

Gorka-Merino 16
Olazabal-L. Galarza 22

Apezetxea-Zezilio 22
Jaunarena-Larrinaga 8

EUSKADIKO TXAPELKETA
Galarraga (A-Saiaz) 18
Zugarralde 5
Huarte 10
Zelaia (Aurrera Saiaz) 22
Artza Bermeo 22
Labaka (Aurrera Saiaz) 16
Bergara 22
Kina (Aurrera Saiaz) 14
Zubiri (Aurrera Saiaz) 5
Bergara 22
Mugika-Aburuza (A-S) 22
Oiarpe 5
Labaka-Elustondo (A-S)        22
Lagun Onak 15
Sukia-Otaegi (A-S) 22
Herriaren-Llodio 4
Danok Lagunak 10
Narbarte-Biain (A-S) 22
Markina 18
X. Urbieta- K. Galarraga 22
Bergara 14
Apezetxea-Telletxea (A-S)
22
Ziotza 2 4
Iñaki-Ander (A-S) 18
Ziotza 1 11
Ioseba-Oinatz (A-S) 18
Txapagain 1 18
Iban-Aitor (Aurrera Saiaz) 8

SASKIBALOIA

LEHEN MAILA
Hamabigarren jardunaldia
San Inazio UPNA 74
Take Bide Bide Ibiza 81

Sailkapena
1. Fundacion Baskonia (9-3)

2. Lizuan.com (9-3)
3. Santurtzi (7-5)
6. Bide Bide Ibiza (5-7).

FUTBOLA

ERREGIONAL OHOREZKO
MAILA
Hamazazpigarren jardunaldia
Tolosa 1
Roteta 0

Sailkapena
1. Anaitasuna (38 puntu)
2. Hernani (36 puntu)
3. Real Union (34 puntu) 
11. Tolosa (22 puntu)

ERREGIONAL PREFERENTEA
Hamabosgarren jardunaldia
Euskalduna 2
Tolosa ‘B’ 0
Mondragon B 3
Intxurre 3

Sailkapena
1. Urola (31 puntu)
2. Elgoibar (29 puntu)
3. Mutriku (28 puntu)
8. Tolosa ‘B’ (20 puntu)
15. Intxurre (10 puntu).

ARETO FUTBOLA

NAZIONAL A MAILA
Hamabosgarren jardunaldia
Zalatambor Area 99 1
Lauburu Ibarra 1

Sailkapena
1. Zierbana (37 puntu): 
2. Atenea Ikusnet (27 puntu); 
3. Ibarra (25 puntu)

NAZIONAL B MAILA
Hamalaugarren jardunaldia
Laskorain Ikastola 9
San Jorge Santurtzi 3
Irish Pub Sheperd 6
Orioko tabernak 2
Ceramicas Nogales Zarautz      5
Transportes Lakunza 1

Sailkapena
1. Concepto Createch (37
puntu);
2. Laskorain 
ikastola ((3344  ppuunnttuu));;  
3. Bilbo FS (32 puntu);
7. Transportes Lakunza(20
puntu) 
10. Irish Pub Shepherd (17
puntu)

GEmaitzak

Erredakzioa Tolosa

Igeriketa kluben arteko Euskal
Herriko kopa jokatu da astebu-
ruan Tolosan. Eskualdeko talde-
ak lehen mailan jarraituko du
bertan lortutako emaitzen ondo-
rioz. 

Horretaz gain, Tolosaldea klu-
beko hainbat igerilari federazio
desberdinetan aritu dira lanean,
taldetik azaldu dutenez. Hauen
artean aurkitzen dira: Marta
Alonso, Pablo Urkudun, Iosu Ka-
rrera, Idoia Alonso, Irene Zuma-
rraga, Elena Cuadrado eta Idoia
Alonso. Euskal eta Gipuzkoako
federazioarekin egon dira.

Euskal Herriko kopa
Asteburuan Tolosako igerile-
kuan zortzi klub garrantzitsu el-
kartu dira, «Euskal Herriko one-
nak». 

Mutiletan, lehen postua igerila-
ri gipuzkoarrez osatua dagoen
Bardulia taldeak lortu zuen. Tolo-
saldea berriz, bosgarren gelditu
zen.

Nesketan, Bidasoa izan zen
onena eta eskualdekoak lauga-
rren gelditu ziren. 

Bi mailatan Tolosaldeak helbu-
rua bete egin zuen, taldeko ordez-
karien esanetan, izan ere, proba
hasi aurretik lehen mailan jarrai-
tzea zen denen nahia. 

Norbanakoak
Talde bezala bikain aritu baldin
baziren, banaka ere emaitza onak
lortu zituzten Tolosaldeako igeri-
lariek. 

Jokin Otaegik 100 metro txime-
letan 59:43 segundoko denbora

egin zuen. 50 metrotan berriz,
26:95ekoa. Bi denborak estatu
mailako gutxiengoaren azpitik
aurkitzen dira. Marta Alonsok
ere gutxiengoen azpitik ibiltzea
lortu zuen, 100 eta 50 metrotako
tximeleta proban. Olaia Cuadra-
do eta Zuriñe Del Pozok ere gu-
txiengoak lortu zituzten.

Iosu Karrera, Pablo Uzkudun,
Iñaki Karrera, Eneka Muñagorri,
Iñigo Prada, Maria Manso, Ekaitz
Privado, Irati Ibarbia, David Ro-
driguez, Unai Cossio, Ion Ander
Perez, Eñaut Vazquez, Javier Val-
divieso, Alai Ormazabal, Maria
Muñoa, Iban Gabirondo, Beñat
Bidaola, Imanol Ezeiza, Ion An-
der Aurkia, Jone Etxarri, Elena
Cuadrado, Erika Amundarain,
Irene Zumarraga, Garazi Jaka eta
Idoia Alonsoren lana ere azpima-
rratu zuten taldeko arduradu-
nek. Gurasoen laguntza ere es-
kertu nahi izan dute Tolosaldea
Igeri Kirol Taldea kidekoek.

Tolosaldeak lehen mailan
jarraitzeko txartela lortu du
Usabalgo igerilekuan
Asteburuan Euskal
Herriko kopako proba
jokatu da; mutiletan
bosgarren gelditu dira
eta nesketan laugarren

Tolosaldea klubeko igerilariak asteburu honetan Tolosan aritu ziren. HITZA



‹ Kirolak
2011ko urtarrilaren 11, asteartea tolosaldeko eta leitzaldeko hitza 7

A. Imaz Pilota

Binakako txapelketaren jardu-
naldi berria jokatu da astebu-
ruan. Lehen mailan eta bigarren
mailan, eskualdeko pilotari ugari
aritu dira lanean. Emaitzak, ohi
bezala, kolore guztietakoak izan
dira. 

Tolosan jaialdia
Iragan ostiralean hasi zen pilota
festa eta lehen partidak Tolosan
bertan izan genituen. Bigarren
mailakoan Mikel Olaetxea lizar-
tzarrak jokatu zuen. Gazteak, Al-
bisurekin osatu zuen bikotea eta
partida ia guztian aurretik joan

ziren. Azkenean ordea, tanto ba-
karraren faltan zeudela, Lemuno-
Oteizak markagailua irauli eta
garaipena eskuratu zuten.   

Beotibarreko bigarren parti-
dan, maila nagusikoan, Leitzan
bizi den Asier Olaizolak jokatu
zuen, Beloki lagun zuela. Bikote
beteranoak amore eman behar
izan zuen Berasaluze VIII.a eta
Apraizen aurrean. Gazteak 22-15
nagusitu ziren.  

Gainontzeko partidak
Ondorengo egunetan gainontze-
ko pilotarien txanda izan da. Abel
Barriolak Xalarekin batera Doni-
bane Lohitzunen jokatu zuen.
Leitzarrak partida serioa jokatu
zuen eta azkenean Gonzalez-Las-
kurain garaitzea lortu zuten urdi-
nek, 22-18ko emaitzarekin. 

Maila nagusiko hirugarren pi-
lotariak, Oinatz Bengoetxeak,
amore eman behar izan zuen Ai-
mar Olaizola handiaren aurrean.

Leitzarrak eta Patxi Ruizek 16
tanto egin zituzten.

Bigarren mailari dagokionez,
Jon Jaunarenari berriro ere gal-

soarrak Ladix Galartzarekin osa-
tzen du bikotea eta 22-16ko emai-
tzaz gainditu zituzten Gorka eta
Merino.

Barriolak bakarrik lortu du garaipena maila nagusian
Tolosako Beotibar
pilotalekuan binakako
pilota txapelketako bi
partida jokatu ziren
ostiralean 

Mikel Olaetxea lizartzarrak garaipena eskuan eduki zuen, baina 21ean gelditu zen.ASIER IMAZ

tzea tokatu zitzaion. Larrinagare-
kin batera 8an gelditu zen gaztea.
Olazabal izan zen garaipena lortu
zuen gure pilotari bakarra. Are-

Gorka Amatriain Tolosa

Modu bikainean eman dio Lasko-
rainek hasiera 2011 urte berriari
gabonetako etenaldi luzearen os-
tean, Santurtzi taldea nagusita-
sunez mendean hartu baitzuen
joan den larunbatean Usabalen.
Gogor entrenatu dute laskorain-
darrek azken asteetan eta hasiera
batean erreza zirudien partidua
aurrera ateratzen jakin izan zu-
ten azkenean.  

Geldialdiek beti uzten dute za-
lantzarako tartea, eta tarte hori
are eta haundiagoa bilakatzen da
oporraldiaren aurreko neurketa
porrot mingarri batekin ebatzia
izan bada. Kontuak kontu, hori-
txoek sasoi betean direla erakutsi

dute eta Elorrion izandako istri-
pu txikiari erantzun bikaina
eman diote bere zalegoaren au-
rrean, gol festa oparo bat eskai-
niaz. 

Arerioa sailkapeneko hamar-
garren postuan kantxaratu zen
Tolosan eta kalitatezko xeheta-
sun ugari utzi bazituen ere, kon-
trakoak diren bi aurpegi azaldu
zituen ikastolakoen aurrean. Le-
hen zati errespetagarri eta doto-
rea osatu zuten bizkaitarrek, Jo-
nikok egindako bi golek erantzun
aparta jaso zutelarik kanpota-
rren aldetik, eta binako berdinke-
tarekin aldagelaratu ondoren, ba-
lantzak oraindik orekako posizio-
an ziharduen, ez atzera eta ez
aurrera.

Amaieran nagusitasunez
Bigarren erdian berriz, Javiren
mutilen nagusitasuna erabate-
koa bihurtu zen; kantxa gainean
talde bakarra izan zelarik, Sal-
dias eta Telleriak berehala apur-
tu zuten markagailua kanpota-

rrek bandera zuria erakutsi zute-
larik segidan. Erreakziorako
ahalmenik gabe eta atezain joka-
lariaren taktikarekin ahalegin
inozoak egin ondoren Ekhi, Telle-
ria, Ilunbe, Elola eta Saldiasek si-
natutako sareratzeek 9-2kora
arte mugitu zuten elektronikoa
bukaerako santurtzitarren azken
golaren aurretik.  

Garaipen honekin tinko darrai
taldeak bigarren postuan kokatu-
rik eta datorren astean Transpor-
tes Lakuntza Villabonako bizila-
gunaren aurka neurtuaz emango
zaio amaiera lehen itzuliari. 

Garaipena lortu ezkero, biga-
rren bueltak emozioz beteriko
partidak eskainiko dizkigu bere
egutegian. 

Larunbatean Tolosako Usabal
kiroldegian Javi delegatua, Javi
entrenatzailea, Endika, Barriola,
Telleria, Joniko, Belloso, Saldias,
Ilunbe, Ekhi, Elola, Gil eta Aratz
izan ziren garaipen zabal honen
errudunak. 

Bigarren taldea
Filialari dagokionez, bigarren tal-
deak 11-4 galdu zuen eta Santxo-
ren mutilek berriz 3-9 irabazi.    

Laskorain ikastolak garaipen argia lortu du
Santurtziren aurkako
partida erraza suertatu
zen eta horitxoek 9-3ko
emaitzarekin hiru
puntu lortu dituzte

Arrospide eta
Saralegiren
arteko lehian,
leaburuarra
nagusi
Erredakzioa Aizkora

Binakako aizkolari txapelketa-
ren baitan, Urrezko Mailan, pro-
ba erakargarria jokatu zen igan-
dean Deban. Alde batetik, Olasa-
gasti eta Saralegi aurkeztu ziren
eta bestetik, Arrospide eta Mu-
gertza II.a. Azken hauek izan zi-
ren denborarik onena egin zute-
nak. 

Eskualdeko bi aizkolari
Ruben Saralegi leitzarrak lan
txukuna egin zuen. Amaieran,
Olasagastirekin batera, 23:50eko
denbora behar izan zuen lanak
amaitzeko. Aurkarien artean,
Anjel Arrospide aurkitzen zen.
Leaburuarrak proba hauetara bi-
kain moldatzen dela erakutsi
zuen. Hauen denbora, 23:06koa
izan zen.



2 Agenda

ERAKUSKETAK

pTolosa.GKo galerian Artearen
merkatua hilaren 22a arte.
pTolosa.Tolosako Inauterien
inguruko erakusketa inaugura-
tuko dute ostiral honetan, hilak
14. Martxoaren 12ra bitarte ikusi
ahal izango da Aranburu jaure-
gian. Erakusketa Tlsbat sailak
antolatu du herritarren artean
bildutako irudi, iritzi eta bizipe-
nekin.

DEIALDIAK

pLarraul.Haurreskolan izena
emateko epea zabalduko dute
hilaren 17tik 28ra (biak barne).
Matrikula orria haurreskolan
bertan eskuratu daiteke.
pTolosa.Hileroko odol atera-
tzea hilaren 17an 18:30ean.

MUSIKA

pTolosa.Atila y los Unos talde
tolosarraren kontzertua hilaren

2 Agurrak

Ioritz Agirretxe Arozena(Altsasu).
Hilaren 7an 9 urte. Aiton-

amonen eta guztion partetik
muxu handi bat.

D
Goiza Arratsaldea Tenperatura

2011-01-11
Eguraldia

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain, Gaztelu,
Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA EURIA

BEROENA 15°
HOTZENA 10°

2 Farmaziak

GAUR

pTolosa.Tolosa, M. I. Kale Na-
gusia, 7. 943 67 06 48.
pLeitza.Plaza, M. T. Elbarren,
36. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

14an 23:00etan Fronton kafe-
tegian.
pTolosa.Berri Txarrak taldea-
ren emanaldia hilaren 14an
Bonberenean 22:30ean.
Sarrerak agortuta.
pTolosa.Split 77 taldearen
kontzertua hilaren 15ean
22:30ean Bonberenean.
pTolosa.Band Sound System,
EKD (Japonia) eta Dandy Dj
Set (Japonia) hilaren 16ean
Bonberenean 20:00etatik 
aurrera.

Bukatu dira Eguberriak eta orain normaltasunera
bueltatzeko garaia da. Etxeak apain-apain jartze-
ko ohitura dutenek ere guztia txukundu behar
dute. Apaingarrien artean pinua izaten da urtero
buruhauste gehien sortzen dituena, izan ere,

zer egin gero pinuarekin? Sasieta mankomunita-
teak urtero egiten du dei berezia hauek biltzeko
eta egun jakin bat ematen du horretarako. Tolo-
san pasa den igandean pasa ziren, baina badirudi
irudikoa ez zela enteratu.R.CALVO

EGUBERRIETAKO AZKEN HONDARRAK

Irudia qTolosa


